
6. 7. Kap.
St. Paulus 2 girje






stuvvum læ digjidi, min vaibmomek læ galljom.

12 Dist i læk garǯe sagje sistamek, mutto din vaibmo læ garǯe;

13 mutto vuoigadlaš mavso ditti, — mon sarnom nuftgo manaidassam: — galjodækket di maida vaimoidædek.

14 Allet heivvimættom gæssa vuollai mana æppeoskolaǯaiguim; dastgo mi særvvamvuođaid læ vanhurskesvuođa verudaǥain? ja maid særvolašvuođaid adna čuovgas sævdnjadassain?

15 ja mi soavalšvuođaid lægo Kristus ja Belial gaskast? daihe maid oasalašvuođaid adna oskolaš olmuš æppeoskolaš olbmuin?

16 Maid guoibmevuođaid adna Ibmel tempal æppeibmeliguim? dastgo ælle Ibmel tempal di læppet, nuftgo Ibmel cælkkam læ: mon sin gaskast assat aigom, ja sin gaskast vagjolet aigom; ja mon aigom sin Ibmet* læt, ja sin galggek muo olbmuk læt.

17 De damditti sin gaskast erit vuolgget, ja čuolddet ječaidædek, goččo hærra, ja allet maidegen buttesmættomvuođaid likkatalla; ja mon din vuosstaivalddet aigom;

18 ja mon aigom læt din aččadek, ja di galggabættet muo barnek ja muo nieidak læt, cælkka hærra, dat buokvæǥalaš.



7. Kapittal.




1 De damditti, go mist daggar loppadusak læk, di æcalaǯak! de butestækkop mi ječaidæmek oaǯe ja vuoiŋa duolvain, ja barggop mi bassen-

